
Hivuliqtiuyuq Angikliyuumipkaqtaa Inuinait Angayukhiuyut Munaqtiuyut 

 
IQALUIT, Nunavut (August 31, 2007) –  Hivuliqtiuyuq Paul Okalik tikkuaqtuq 
angayukhiuyunut munaqtiuyut ihuarhaigiami kavamatkunnut havaktingit ihumagittaugiami 
kiutjutautigiamilu havaktimiknut pipkaitjutauyuq. 8nnguyut Inuinait havaariliqniaqtut Ministaup 
Tugliakhangitnik. 
 
Mr. David Omilgoitok havaariniaqtaa Ministaup Tugliangata Kavamaliqiyikkunni Titiraqtiulunilu 
Ministanut. Omilgoitok havaarivaktaa 20nik ukiunik Nunavut Kavamangani, Nunatsiami 
Kaanatamilu. Havaarivaktait tikkuaqtauningit Ministaup Tugliangata Havaktuliqiyikkunni 
Ikayuqtiuplunilu Ministaup Tugliangatanut Ilinniaqtuliqiyikkunni. Qangannuaq, Omilgoitok 
havaariyaraluannga Ministaup Tugliangata Kavamaliqiyikkunni.  
 
Mr. Victor Tootoo havaariniaqtaa Ministaup Tugliangata Kavamaliqiyikkunni. Tootoo 
havaariyaraluannga Ministaup Tugliangata Havaktuliqiyikkunni, Ikayuqtiuplunilu Ministaup 
Tugliangatanut Kiinauyaliqiyikkunni Ikayuqtiuplunilu Ministaup Tugliangatanut 
Munarhiliqiyikkunni. Piqaqtuqlu Havaatigut Titiqiqiliqiyiitigut Ilihainikkut Naunaitkutalik 
Ilitariyauhimayurlu Maniliqiyii. 
 
Naunaipkaivlugu iniqtirininga havaatigut ayuirhainiq, Ms. Aluki Rojas havaariniaqtaa 
Ministaup Tugliangata Havaktuliqiyikkunni. Havaariyaraluannga Ikayuqtiuplunilu Ministaup 
Tugliangata Havaktuliqiyikkunni Aulapkaipliuplunilu Inuit Qaujimajatuqangit 
Pitquhiliqiyikkunni. Rojas piqaqtuq Ilihariayuumirhimaniqminut Naunaitkutalik Kaanatamiunut 
unalu Ukiuqtaqtumiutat Ilihainiq, pingahunik uqauhilik unalu akhuuqhuni tuniyuq 
pipkaitjutinganik inuinnainut havaktilluni.  
 
Ms. Koovian Flanagan havaariniaqtaa Ikayuqtiuplunilu Ministaup Tugliangata 
Havaktuliqiyikkunni. Havaarivaktaa 20nik ukiunik Nunavut Kavamangani, Nunatsiami 
Aalpuutamilu havaarigaluannga Ikayuqtiuplunilu Ministaup Tugliangata Maligaliqiyikkunni. 
Flanagan akhuuqhuni piliuqtuq havaktugharhiuqti 
aulahimmarianganilu ihumaliuqniit Inuinait havaktunut.  
 
Hivuliqtiuyuq Okalik angirutigiyaa havaaminik taimaaqniq John Walsh-mit, Ministaup 
Tugliangata Kavamaliqiyikkunni Titiraqtiuplunilu Ministainnut. Walshiup akhuuqhuni 
tunitjutingit piliurninganik Nunavut Kavamanganut malruuknik niruaqtauninganik akhuurutauyut 
inuirutiniaqtuqlu.  
 
Hapkuat Tikkuaqtuitjutauyut piniaqtut Saptaipa 24mi, 2007. 

